
АнцIила щуабилеб  февралалъ лъебералда лъабго  сон тIубана 
Афгъанистаналдаса  советиял аскарал нахъе рачIаралдаса. 

Афгъаналъул рагъул ветераназе гьабураб хитIабалда гьеб 
рахъул  ветераназде гьабураб  хитIабалда  районалъул бетIер Ша-
мил ГIумаровас  гьарана гьезие щулияб сахлъи, талихI, икъбал ва 
парахатаб гIумру.

ИчIго соналъ халат бахъараб рагъда нилъер районалъул 
гIолохъабазги кIочонареб лъалкI тана. Гьез жалго рихьизаруна 
хIинкъи-къай лъаларел, ВатIаналъе бараб гьаялъе ритIухъал ва 
гIаданлъиялъ ракIал цIурал рагъухъабилъун.  Амма ккана нилъееги  
ками, Афгъаналъул ракьалда абадиялъе берал къанщана  «БагIараб 
цIва» орденалъул кавалер Сасикьа ГIабдулнасир Хъараловас. Рагъ-
даса  нахъе руссарал Афгъаналъул рагъул гIахьалчагIаз жакъаги 
районалъул гIумру цебетIезабиялъулъ лъолеб буго жидерго бутIа.

Нилъеда киданиги кIочене бегьуларо тарихалде арал гьел 
рагъул къурбанал. ХIукуматалъги тIалаб-агъаз гьабула гьезул, 
гIуцIун буго Афгъанистаналъул рагъул  гIахьалчагIазул Россиялъул  
Союз, гьелъул гIуцIаби руго бакI-бакIаздаги. 

Афгъаналдаса советиял аскарал нахъе рачараб къоялда  хур-
хун районалъул библиотекаялда  тIобитIана Агъвали гимнази-
ялъул цIалдохъаби  гIахьал гьабураб «Афгъанистан-дир рекIел 
унти»  абураб тадбир. Гьениб гIуцIун букIана  Афгъаналъул рагъул  
хIакъалъулъ хъварал тIахьазул цебелъей,  гьаруна кIалъаял, бицана  
Дагъистаналъул гIолохъабазул  бахIарчиял ишазул, бихьизабуна    
нилъерго тарих лъай ва   жакъасеб  гIелалъул  берцинаб гIумруялъе 
гIоло  рухI кьурал рагъубахъазул цIаралгун гьезул бахIарчиял ишал 
рекIелъ цIуни щивасул борч букIин. 

                                              
                                                 ПатIимат АхIмаднабиева

Араб талат къоялъ рай-
администрациялда иргадулаб 
данделъи байбихьана райо-
налъул нухмалъиялъ араб со-
налъул ахиралда  гугарухъа-

би  кIодо гьарураб тадбиралда  
батIи-батIиял гIиллабазда  бан 
гIахьаллъизе рес рекъечIел ду-
нялалъул, Европаялъул ва Рос-
сиялъул къецазда ва чемпиона-
тазда  районалъул цIар борхатго 
ккурал  гугарухъаби кIодо гьа-
риялдалъун. 

Данделъи байбихьилал-
де  районалъул бетIер Шамил 
ГIумаровас  гьел къабул  гьа-
руна жиндирго кабинеталда. 
Гьезулгун  букIараб ракI рагьа-
раб гара-чIвариялда гьес загьир 

гьабуна жив гьездаса вохарав ва 
чIухIарав вукIин.

 Хадур гьел  дандчIвана 
районалъул  активгун. Гьезда 
гьоркьор рукIана араб соналъ 
Дунялалъул, Европаялъул, Рос-
сиялъул  чемпионаллъун ва при-
зераллъун рахъарал  МухIамад 
Рамазанов, Аманула Расулов, 
МухIамад ГIабдулкъадиров, 
МустафахIажи  Малачдибиров, 
ТIалхIат ГIабдулкъадиров ва 
Халид МухIамадов.

Райадминистрациялъул ра
хъалдасан   гугарухъаби кIодо 
гьарулаго Шамил ГIумаровас  
гьезие  гьарана щулияб сах-
лъи, хадурккунги лъикIал 

хIасилал, ва рахъана гьелгун 
ракIалдещвеялъе суратал.

Данделъиялда гьединго  гIе
неккана  налогал ракIариялъул 
ва росабазул поселениязул араб   
соналъул бюджет тIубаялъул 
суалал.

ТIоцебесеб суалгун кIа
лъазе вахъарав  районазда 
гьоркьосеб налогазул инс
пекциялъул нухмалъулесул за-
меститель Абсалудин  Иманша-
пиевас баян гьабуна росабазул 
администрациябаз  араб соналъ  

районалъул бюджеталде нало-
гал ракIариялъул план тIубан 
бугин 107 проценталъ, амма  
жиндир заманалда кьечIого 
хутIараб налогазул  бутIа (не-
доимка) цIикIкIун бугин абуна 
гьес.  Гьеб рахъалъ буголъи-
ялъул налогалъул къадар бахун 
буго 181,43 азарго гъурщиде, 
ракьул- 182,5 азарго гъурщиде,  
транспорталъул налогалъул - 
24107, 8 азарго гъурщиде. Гьеб 
суалалда тIасан  кIалъай гьабу-

лаго Шамил ГIумаровас бихьи-
забуна налогал  ракIариялъул 
планал тIурай гIоларин, ругел 
налъаби тIагIинариялда тIадги  
хIалтIизе кколин.

Росабазул поселениябазул 
араб соналъул  бюджет тIу
баялъул  информация гьабуна 
районалъул финансазулабгун  
налогазул отделалъул нухмалъу
лев ХIусен МухIамадовас. По-
селениябазул бюджеталъул 
хайиралъулаб бутIа тIубан 
буго 98 проценталъ, гьезда 
гьоркьоса налогазул ва  нало-
гал гурел платежазул - 66 про-
центалъ.  Планал тIураялъул 
рахъалъ лъикIазда гьоркьор 
ХIусен  МухIамадовас  рехса-
на  КIочIали, ТIисси ва Хушта-
да  росабазул  администрация-
би, гIодобегIан къадаралъ, ай 
2-20 проценталъ гурони планал  
тIуран гьечIо   Шава, Хъвайни, 
Гьакъо ва Эчеда  росдал  адми-
нистрациябаз. 

Росабазул поселениябазул 
администрациябаз  бюджеталда 
бихьизабураб гIарцул харж гьа-
бун буго 97 проценталъ,амма  
нухазул фондалъул гIарцул 
харж 78 проценталъ гурони 
гьабун гьечIо. Гьедин харж 
гьабичIого  хутIарал гIарцал 
цоги рахъалдехун рихьизаризе 
ккелин абуна  районалъул нух-

малъулес, гьезул хIалтIудаса 
жиндирго рази гьечIолъиги за-
гьир гьабулаго. 

Данделъиялда  гьединго 
бицана  халкъалъул  социали-
яб рахъ цебетIеялъе  гIуцIарал  
республикаялъулал программа-
базда    росдал администраци-
ябазул гIахьаллъи  букIине кке-
ялъулги. 

ЦIумадисезул
           гьаракь

              Ассаламу гIалайкум!

(Голос Цумады)

ЦIумада   Районалъул   Газета   -  Цумадинская   рАйонная  гАзета 

 

 Райадминистрациялда  23 февраль -ВатIан цIунулесул къо
                         ХIурматиял районцоял! 

Баркула нужеда тIаде щолеб байрам - ВатIан цIунулесул къо. 
Нилъер щивасе гIахьалаб ва кIудияб кIвар бугеб байрам ккола гьеб. 
Гьелъ нилъ куцала ВатIан бокьизеги, гьеб цIунизеги. 

Хасго бокьун буго гьеб байрам баркизе жакъа Россиялъул яр-
гъилал къуватазда хъулухъ гьабулел районалъул гIолилазда.

 Гьарула киназего сахлъи, рохел, парахалъи ва икъбал. 
     
      Районалъул бетIер                         Шамил ГIумаров

Гугарухъабиги кIодо гьаруна, налогал 
ракIариялъул ва бюджет тIубаялъулги  бицана

Афгъаналъул рагъул 
ветераназе рецц

21 февраль-Рахьдал мацIазул къо

   Сонайилго гIадин районалъул школазда байбихьана  Халкъаз-
да гьоркьосеб рахьдал мацIазул къоялда хурхун тадбирал тIоритIи. 
Гьединаздаса цояб ккола авар мацIалъул мугIалимзабазда гьоркьоб 
тIобитIулеб «Рахьдал мацIалъул бищун лъикIав мугIалим» абураб  
республикаялъулаб конкурс. 

Муниципалияб этапалъул тIоцебесеб  туралда  гIахьаллъизе 
лъайкьеялъул управлениялде бачIана анцIила щуго  мугIалимасул  
хIалтIи.  Гьездаса кIиабилеб  туралде ана  Агъвалиса  Зульфия Са-
жидова, Къедиса ПатIимат НурмухIамадова, Метрадаса  ПатIимат 
ГIабдусаламова, ТIиссиахикьа Мадина ГIабдулаева ва Инхокъва-
риса Багьжат Гереева.

Къец рагьулаго лъайкьеялъул управлениялъул нухмалъуле-
сул заместитель ХIабиб АхIмадовас бицана ахирал соназ миллияб 
мацIазда сверухъ лъугьун бугеб ахIвал-хIалалъулги, гьеб цIунизе 
ккеялъулги, гьелда сверухъ учителасул  букIине кколеб  жигар-
чилъиялъулги, гьелъие гIуцIизе кколел шартIазулги. Гьединалго 
кIалъаял гьаруна лъайкьеялъул управлениялъул методист Рукъи-
гат ГIабдусаламовалъ, «Пагьмуял лъимал» централъул методист 
МухIамад ГIумаровас ва лъайкьеялъул хIалтIухъабазул  профко-
малъул нухмалъулев Заур ГIабасхIажиевас.  

Щибав кIалъазе вахъарас тIадчIей гьабуна школазда авар мацI  
малъи  камиллъизабиялда ва   авар мацIалдехун лъималазул ро-
кьи бижизабиялда, кIвар буссинабуна  гьеб рахъалъ  учителасда 
церечIарал масъалабазде.

 Гьелдаса хадуб  кIиабилеб туралде арал мугIалимзабаз жи-
дерго профессионалияб махщелгун бажариги бихьизабун Агъвали 
гимназиялъул чIахIиял классазда  кьуна рагьарал дарсал, гьаруна 
гьезул анализал, кьуна щибаб дарсие къимат.  

Щибав мугIалимас хIаракат бахъулеб  букIана жиндир-
го профессионалияб махщалида  рекъон  дарс кьезе. Дарс кье-
ялъулъ хIалтIизарурал  методикиял    тIалабазул ва  профессио-
налияб махщалил  хIисабги гьабун, жюриялъ авар мацIалъул 
лъагIалил учительлъун рикIкIана   Агъвали  росдал гимназиялъул  
авар мацIалъулгун адабияталъул мугIалим Зульфия Сажидова. 
КIиабилеб бакI кьуна ТIиссиахикь школалъул мугIалим   Мади-
на ГIабдулаевалъе, лъабабилеб бакIалъе   мустахIикълъана  Инхо-
къвари  росдал  школалъул мугIалим  Багьжат Гереева.

Районалъул лъайкьеялъул управлениялъул нухмалъуле-
сул ишал тIуралей Зайнаб ГIабдусаламовалъ конкурсалъул 
гIахьалчагIазда  баркана  махщалида дарсал кьей, рихьизарурал 
лъикIал хIасилал  кIодо гьаруна  дипломаздалъун, гIарцулал сайгъа-
таздалъун ва  спонсоразул рахъалдасан  къиматал сайгъатаздалъун. 
Жиндирго кIалъаялъул ахиралда Зайнаб ГIабдусаламовалъ барка-
ла кьуна  сонайил конкурсалда гIахьаллъулел мугIалимзабазе,  жю-
риялъул членазе, гьарана гьезие сахлъи ва рохел, хIалтIулъ лъикIал 
хIасилал, цIалдохъабаздехун сабруяб ва недегьаб бербалагьи.

КватIичIого Зульфия Сажидова гIахьаллъизе йиго  гьебго кон-
курсалъул республикаялъулаб этапалдаги. 

                                               
                                                        Рукъигат ГIабдусаламова

Авар мацIалъул 
лъагIалил учитель 

ГIемерал соназ районалъул школазда кIвахI 
тун авар мацI ва адабият малъулел руго лъикIал 
махщел бугел мугIалимзаби.  Гьединаздаса цояй 
ккола Сасикь школалъул  учительница Жарадат 
Исрапилова. 

Гьей  гьаюна 1950 соналъул 21 апрелалда  
Гъоркьгьаквари росулъ. Школа лъугIарабго,     Жа-
радатица  хIалтIи байбихьана Хъварщи  школал-
да. 1969 соналъ ячIана Сасикь росдал  школалде  
байбихьул классазул учительницалъун хIалтIизе. 
Росдал колхозалъул председатель Каримулагь-
гун къисматги цолъун,  гьей гIумру гьабун гье-
ний хутIана.   Гьезие гьабуна  анлъго лъимер-цо 
ясги щуго  васги, амма нагагьаб балагьалдалъун 
росги къадаралде щун, Жарадат хутIана  анлъго 
бесдалалгун. ГIемераб гIакъуба-захIмат бихьун 
гIезаруна  гьелъ лъимал, кьуна гьезие лъикIаб 
тарбия-лъай. Яс Алжанат хIалтIулей йиго Сасикь 
школалда  байбихьул классазул учительницалъун, 
вас Заурица нухмалъи гьабулеб буго  росдал ад-

министрациялъе, Башир вуго жигарав  жамгIияв 
хIаракатчи, цогидал васалги жидерго хъизан-лъи-
малгун яшав гьабун руго гIатIиракьалда. 

ЗахIмалъабазе къуркьичIей, сабурай му
гIалималъ гIемерал соназ кьолел руго  школалда 
авар мацIалъулгун адабияталъул дарсал.   Къи-
матаб захIматалъул нух нахъа тарай  Жарадат  
Исрапилова мустахIикълъана  Россиялъул Фе-
дерациялъул лъайкьеялъулгун тарбия кьеялъул 
ХIурматияв хIалтIухъан  абураб цIаралъе. 

 Жарадатие хирияб буго авар мацIги, мил-
латги, маданиятги, магIарул халкъалъул гIамал-
хасиятги гIадаталги. РакI унтун бицуна гьелъ  
гьанжесеб гIелалда  рахьдал мацI загIипго лъалеб  
букIиналъул, гьелде эбел-инсуца кьолеб гьечIеб 
кIваралъул. БачIунеб гIелалъе  умумуз ирсалъе 
тараб  рахьдал  мацI   тIагIиналда хIинкъарай  
йиго гьей кидаго. Щайгурелъул  рахьдал мацIалъ  
бихьизабулелъул  миллаталъул маданиятги, 
ВатIаналдехун бугеб рокьиги, тушманасдехун бу-
геб ццинги.

Лъималазул рахьдал мацIалде рокьи би-
жизаби мурадалда Жарадатил нухмалъиял-
да гъоркь школалда унеб буго авар мацIалъул 
анкь,  гьелда хурхун тIоритIулел тадбиразулъ  
жигараб  гIахьаллъи буго учительзабазулгун  
цIалдохъабазул. 

Эркенаб заманалда Жарадатица жиндирго 
пикраби къалмикье росула ва сокIкIула шигIраби. 
Гъоркьехун бахъулеб буго  гьелъул «Авар мацI» 
абураб кечI.

Миллатал гIемераб Дагъистаналда 
Щибаб миллаталъул буго хасаб мацI. 
Миллат батIиязде кIалъазе ккани, 
ГIурусалъ кӀалъала мурад тlубазе.

Амма, магIарулал, нилъер авар мацI 
Гьеб гурищ хазина цIунизе кколеб? 
ТIоцере кӀалъазе байбихьулаго, 
Гьеб мацIалъ абуна  баба, дадаян. 

Нилъер умумузги анкьумумузги, 
Авар мацI гуребищ ирсалъе тараб? 
ЦIуне магIарул мацI, гьеб цIуничIони, 
Миллат тIагIиналда хӀинкъулел руго.
                                    
                                    Зульфия Сажидова

          ЗахIмалъабазе къуркьичIей

Авар мацI бицунеб  меседил кини
Кинацаго гьорой рехулеб буго.
Гьеб мацIалъ кинидахъ ахIулел кучIдул
ДахIабабадацин кIочон тун руго.

«Баю-баю» бачун кини кIикIизе,
КIодо, магIарул мацI кида кIочараб?
«Гулять пойдемилан» гаргазе ккани,
ДахIададал кIуди гIурусалъайищ?

Нилъер миллаталъул тарих, гIадатал,
Гьеб мацI кIочон тани, кин лъазе ругел?!
Хварал мацIалгицин чIаго гьарулин,
ЧIагояб авар мацI щай хвезабулеб?!

Гьеб мацI кIочон тани, Шамил кIочена.
АхIулгохI билила, МахIмуд лъаларо.
ГIалихIажи, ЧIанкIа, кици-биценал
Халкъиял асарал рилун лъугIила.

Миллатги лъаларел, мацIги лъаларел
Лъималазул хьвади щибдай букIина?
Бокьухъе хьвадиги, тохаб гIамалги
Чияр гьез босани суруларищ нилъ?!

Дун гIурус мацI рихун кIалъалей гьечIо,
Дие гьеб бокьула, дида гьеб лъала.
Амма бокьилаан магIарулазда
МагIарул жидерго мацI кIоченчIони.

     Кьурабазда бикIун тарих тараб мацI
Миллияб мацIалъул берцинлъиялъулгун кIо

долъиялъул хIакъалъулъ рагIи абичIев шагIир 
я хъвадарухъан ватиларо Дагъистаналда.  Гьеб 
тIагIун иналда хIинкъулаан намус-яхI чорхолъ бес-
сарай магIарулазул машгьурай шагIир Залму Ба-
тироваги. Гьелъ абула нилъерго мацIги, тарихги, 
бахIарзазул цIаралги, умумузул лъикIал гIадаталги 
кIочон тани, нилъедасан рикIкIалъулин гьудул-
лъиги, вацлъиги, гIаданлъиги, иман-адабгиян.  
Щивас жиндирго рахьдал ва миллияб мацI лъима-
лазда малъизе ва ц1унизе жигар бахъани, гьеб чIаго 
букIиналда божилъи буго. МагIарул мацI наслабазе 
цIунизе хьулгун гIемерал асарал хъвана Залму Ба-
тировалъ нилъее. Гъоркьехун бахъулеб буго гье
лъул «Авар мацI» абураб кечI.                                 

Авар мацI 
                Залму Батирова

    Хечлъун керемалда тункула ургъел, 
       Авар миллаталъул мацI билун инин.
       Умумуца тарал лъикIал гIадатал 
       Лъималахъе щвечIел, щущан тIагIинин.

                                 
                                                                 Залму Батирова

Конкурс

Аллагьасул  Расулас  (с.т.гI.в.)  абунила:  «Жиндие гIоло цохIо нухалда 
как барав чиясе ТIадегIанав Аллагьас амруги гьабун,  рухIалдасан  хъахIаб  
накIкIги лъугьун, хадуб ралъдадасан лъимги  босун  рахIматалъул  цIад  
базабулила ва гьеб цIад чвахунги балила. Гьеб чвахулеб мехалда ракьал-
де  тIинкIараб  къатIраялдасан Аллагьас месед лъугьинабулила, магIарда 
тIинкIараб къатIраялдасан гIарацги лъугьинабулила ва диналда божуларев 
чиясда гьеб тIинкIани, Аллагьас гьесул рекIелъе иманги тIолила».

Гьес тIадеги жубана: гIадамас квешаб,  гIайиб чIвалеб жо гьабулеб 
бихьани, гьев квералъ нахъ чIвайила,  кIолеб гьечIони мацIалъ, нахъ 
чIвайила, гьединги кIолеб гьечIони, ракIалъ нахъ чIвайила.  ТIадегIанав 
Аллагьас абунила лъикIаб жо гьабизеги, рацIцIадго рукIинеги,  Алла-
гьасдасан хIинкъараллъун  рукIиналъеги, цояз цоязе кумек гьабеян, амма 
нужеца кумек гьабуге мунагь кколеб жоялъеги, тушманлъи гьабулеб 
бакIалдагиян.

Аварагас (с.т.гI.в.) абунила диналда жаниб бидгIа гьабизе лъугьунев 
чиясда гIайиб чIвани, гьединав чиясул ракI Аллагьас иманалъги, диналъги 
цIезабулин.

Капурзабазда данде гьабулеб гуреб, цоги жигьад   бугебищан, гьикъ-
идал  Аллагьасул Расулас (с.т.гI.в.) абунила Аллагьасул шагьидзабазда-
саги лъикIал  рагъухъаби ругин  ракьалда. Аллагь зобалазда ругел  ма-
лаикзабазда цеве гьединаздасан чIухIулин ва гьезие Алжанги къачIалин.  
Гьезие гьединго Аллагьасе гIоло рокьула лъикIабщинаб гьабизе амруги 
гьабулел, квешаб гIайиб чIвалеб жо гьабизеги гьукъулел, Аллагьасе гIоло 
гIадамалги рокьулел, Аллагьасе гIоло гьелги рихунел.

Аллагьасул Расуласда  (с.т.гI.в.) цоги цIехон буго: «ТIадегIанав ва 
Къудратав Аллагьасда  гIагарда кинал шагьидзаби рукIунел абун?»  Жа-
вабалда абулеб буго: «Мекъав (хан, хIаким, тIадчиясда) аскIовги  вукIун 
гьев лъикIаб жо гьабизе тIамиялъе гIоло божизабулев ва квешаб жо гьа-
бизе гьев гьукъиялъе гIоло божизабулев   вукIарав ва гьелъие гIологи хва-
рав чиян, гьев хвечIого хутIани, гьесул квегIаб гъажалдаги чIун мунагьал 
хъвалев малаикас тIокIаб гьебги хъваларила.

                                 «РекIел ахIвал-хIал» тIехьалдаса хъвана 
                                                МухIамад Загьидовас

ЛъикIаб  гьабизеги  квешаб  
тезеги  ккеялъул…

 С целью пропаганды  общедагестанских нравственных ценностей, 
воспитания эстетического вкуса, внесения вклада и формирования образа 
современной аварской девушки - горянки 4 марта во Дворце культуры се-
ления Агвали состоится конкурс «Горянка Цумадинского района - 2022». 
Организатором конкурса выступает Управление культуры муниципально-
го района. 

  К участию в конкурсе допускаются женщины муниципалитета в 
возрасте от 14 лет и выше, без ограничений по количеству. Для участия 
в конкурсе необходим подать заявку и направить на почту оргкомитета 
mma1977mma@mail.ru до 28 февраля 2022 года.

Конкурс проводится по следующим номинациям:

1. Визитная карточка – «Мое жизненное кредо» - участница расска-
зывает о себе и о своей жизни. (кем видит себя в будущем, чем увлекается, 
как себе представляет образ горянки). Время – 5 мин.

Допускается использование фотоматериала, видеослайдов и музы-
кального сопровождения;

2.  «Костюм моего народа» - участница рассказывает о национальной 
одежде своего села.

Костюм может быть продемонстрирован на себе или же на модели, 
при этом необходимо рассказать информацию о костюме, его орнаменте 
и историю. К показу допускается один национальный костюм. Время – 3 
мин.

3. Интеллектуальный конкурс на знание обычаев и традиций на-
родов  Дагестана и Цумадинского района.

Участник получает готовый бланк с вопросами. Время – 5 мин.
4. «История моего народа» - показ одного обычая своего села.
 В конкурсе могут участвовать до 10 человек. Время – 10 мин.
5. «Национальное блюдо» - на оценку жюри предоставляются гото-

вые блюда.
  Требования: рассказать рецептуру блюда;при каких случаях его го-

товили;
6. Лучшее чтение художественного произведения на патриотиче-

скую тему на аварском языке (проза или поэзия). Время – до 5 мин.
   Дополнительную информацию можно получить по телефону: 
                                    
                                  8 963 374 – 82 – 33 

«Горянка района - 2022» 

Чачаналда бугеб магIарулазул Кванхи росулъа 
гIадамал Гъизляр мухъалъул Цветковка росулъе 
гочине байбихьана 1957 соналда. Гьел гьенир 
рещтIана магIарулазул гIадат-гIамалги, мил-
латалъулго байрахълъун бугеб бахIарчилъиги, 
таваккалги, Аллагьасда цебе бугеб ритIухълъи-
такъваги, щулияб иманги цадахъ босун.

Гьелдаса нахъе гьез цIунун буго жидеде 
щвезегIанги Цветковкаялда гIумру гьабулел ра-
тарал гIадамаздехун адабги ракI битIараб берба-
лагьиги.

Гьединго Чачаналдаса магIарулал гьенире 
гочана кIиабилеб нухалдаги – 1994 соналда гьеб 
республикаялда рагъ байбихьун хадурги. 

Советияб заманалда Дагъистаналда пача-
лихъияб сиясатлъун букIана бетIербахъи гьа-
бизе бигьалъи бугеб лъарагIлъиялде кIванагIан 
цIикIкIун магIарулал гочинари. Гьедин «Новый 
путь» абураб колхозги гIуцIун, гурун гъуждул-
гун магIарулаз муцIи-хъарахъалдаса газа-белалъ 
рацIцIад гьарун авлахъалгун, рахъун рахъалгун 
гIуцIана гьарзаяб бачIин кьолел гIатIидал хурзал, 
чIана жидее цере хасиятал рукIинчIел пихъил 
ахал. 

ЦебетIолеб букIана гIадамазул яшав, 
СССРалъул машгьурал вузазде цIализе ине бай-
бихьана гIолилаз. Колхоз биххун гIуцIана Дагъи-
станалдаго машгьураб, лъагIалил советиял гъур-
щаздалъун миллионалъул хайир жинца кьолеб, 
пиринчI гIезабулеб «Цветковский» совхоз. 

Амма нилъер гучаб пачалихъ биххиялда 
цадахъго биххана цветковкаялъулазул гIаммаб 
магIишатги. Совхозалъул ракьал рикьа-къотIун, 
щивас жиндаго бажарараб хьан, амма кIудияб 
захIматалъул рахъи гьечIеб хIалалде ккезаруна. 
Чачаналда рагъал ругел соназ Кванхиса гIадамал 
кIиабизеги гочун рачIиндал, дагьабги нахъе кка-
на росдал магIишатияб рахъ. Гъоркьгоги хIалтIи 
гьечIого рукIарал гIолохъаби, цоял ччугIа кквезе 
батагъазде ун, цогидал Россиялъул шагьаразда 
бакIал разе рахъун, лъабабилел  гIиси-бикъинаб 
дармиде ран, хьихьулел рукIана хъизанал.

КигIанго гIаданлъиялъул рахъалъ тIокIаб, 
гъункараб, иманияб жамагIат букIаниги, росдал 
хIал хисизабулев, ракI унтун гIадамазе хъулухъ 
гьабизе таваккалав, бажари-лъай бугев бегавулги 
вукIинчIо.

Цветковкаялъулазе гьединав чилъун ккана 
росдал гIадамаз администрациялъул нухмалъу-
левлъун вищарав, Ульяновскиялъул университе-
талда лъай щварав халкъалъе кумекалъе вахъун 
чIарав ЗагьидхIажи МухIамадов. 

Росдал бетIерлъуде ккаравго гьес щулияб бу-
хьен гьабуна росдал гIолилазулгун, ригьалде ра-
харазулгун, мажгиталъул дибирасулгун, цIаларал 
чагIазулгун. Гьесда бичIчIана пачалихъальул 
загIипабго къайимлъиялъ иш цебехун унареб-
лъи, рухIияб гъункиялда цадахъго материалияб 
кумекги хIажалъулеблъи. Къокъабго заманалда 
жаниб депутаталгун цадахъ рекъон гьес гIуцIана 
росдал жамгIияб совет, щибаб къватIалда вищана 
староста. Росулъ гьабулеб хIалтIиги гьес байби-
хьана цебе умумуз гIадин росдал магъилъ боцIи 
кваналел бакIазул гIорхъаби чIезариялдаса, ве-
хьасда цебе гуреб, боцIи таразе бичIчIикьей гьа-
биялдаса, къватIаздаса чороклъи-рищни нахъе 
баччиялдаса. 

ЗагьидхIажил гьариялдалъун гIадамаз гIа
рацги бакIарун, эхетизабуна росулъ ВатIанияб 
рагъда камурал росуцоял ракIалде щвеялъе 
гIарасги, гьабуна паркги. ГIисиназегун чIахIиязе 
хIухьбахъиялъе санагIалъаби руго гьенир, лъи-
малазе аттракционалги руго, харабазе рагIдукь 
чIезе санагIалъабиги гьаруна, берцинал гъутIбиги 
чIана.   

1990 соназда тIадеги гIадамал гочун 
рачIиндал, Цветковкаялда гIуна 1700-гIанасеб 
цIараки, 5500-гIанасев чи. Руго жеги закон-
нияб къагIидаялъ хъвай-хъвагIай гьабичIелги. 
ЖамагIат кIодолъиялъ росдал мажгитги, лъима-
лазул къадар цIикIкIиналъ ясли-ахги школаги 
къварилъана. 

Нормативазда бихьизабуралдаса лъабго-ун-
къо нухалъ цIикIкIарал лъимал гьенир ругониги, 
пачалихъалъ тасамахIго тун буго цIияб школа, 
ясли-ах баялъул иш. Азарго батIияб багьана ба-
тун, гьанжеялдаса анцIго сональ церего тIуразе 
кколел рукIарал суалал жакъаги «магIида далун» 

тун руго. Гьединабго хIал буго администрациял-
да гьоркьоре унел Серебряковка, Виноградное 
росабалъги. Виноградное росулъ гьечIо, хIатта 
гьекъолеб лъимгицин. 

Цо заманалда росдал школалъул директор-
лъун йикIарай ХIава ХIажиева ургъалилъе ккун 
йик1ана,  пачалихъалъул къануназда рекъон, 
школлъималазе хинал хIажатханаби рукIине кко-
лел ругин, амма  школалъул сверухълъиялда гьел 
разе бакIги гIарацги гьечIилан. Гьеб рагIидал, 
лъикIав бусурманчи Къагьиров Сабигулаца шко-
лалъе кьуна гьениб аскIобго цун жиндие мина 
базе кьун букIараб ракь. 

Росдал жамагIаталъул садакъаялдалъун бер-
цинаб кIитIалаяб мина бана гьениб. ТIоцебесеб 
тIалаялда лъуна хьитал чуризе лъел кранал, жа-
ниб цо рахъалда васазе, цогидаб рахъалда ясазе 
гьаруна хIажатханабиги, гIуцIана какичуриялъе 
санагIалъабиги. КIиабилеб тIалаялда гьаруна 
лъималазеги сверухълъиялда бугеб авалалъул 
халкъалъеги как базе рес бугел рукъзал.

Цветковка росдал администрациялъулгун 
жамгIияб советалъ дандги бан, чанго соналъ цебе 
хIукму гьабуна лъабтIалаяб мажгит базе. 2019 со-
налъ кьучI лъураб гьелъул жакъаялде тIоцебесеб 
тIала маххбетоналъул гьабун, кIиабилелъе арма-
тура хьухьун рагIалде бахъунеб буго. Балебги 
буго жамагIаталъ бакIарараб садакъаялдалъун, 
цоги бакIаздаса кIудияб кумек гьечIого. Це-
бего бан лъугIун, хIалтIулеб буго спортзал-
ги лъабтIалаяб мадрасаги, гьанжеялде гьенир 
гIезегIан хIафизалги рахъана. 

Мажгиталде унеб нух гIазу-цIад байдал 
цIакъго хIачалеб букIун, гIадамаз садакъадуй 
гIарацги бакIарун, гьенибги бетон тIуна.

 Ток, газ, лъел каналал къачIай, къватIазде ча-
бах бай, сардилъ канлъи гьаби гIадал тIурачIого 
рес гьечIел ишазе гIоло росдае пайдаялъе нало-
гал  хIалтIизарулаан.

Росу рагIалда совхозалъул бачIин жа-
ниб цIунулеб букIараб кIудияб склад букIараб 
бакIалда бана спортзал. Тренер Мурад  ва гьесул 
вас Жамал АхIмадудиноваз кIвахI гьечIого гьабу-
леб хIалтIул хIасилал гьанжеялде загьирлъунги 
руго. Цветковкаялдаса СагIид МухIамаев вахъана 
къоло лъабго соналде щвезегIан гIолилазда гьор-
кьоб тIобитIараб эркенаб гугариялъул чемпион-
лъун. Россиялъул чемпионаллъун рахъана Эльдар 
АхIмадудинов, МухIаммад МухIамаев, Камил 
ГIизудинов. Гьеб гугарухъабазул къебелъиялъе 
нухмалъи гьабулеб буго КунтахIажи ГIумаровас. 
ЗагьидхIажица хIисабалде босун  буго росу 
бакьулъ кIудияб спорткомплекс базеги. Сун-
дулъго гьесие квербакъула мажгиталъул дибир 
Абулмуслим-хIажица, жамгIиял хIаракатчагIи 
Анаб Мухтаровас, Шагьрудин Шапиевас, Ша
пихIажи МухIамаевас, Шамил ва Амин Къагьи-
роваз, Рамазан Насибовас, Исрапил Къебедовас, 
МухIамад Хангереевас ва гIемерал цогидазги.

Жакъа росдал цIикIкIарасеб ракь буго гIа
дамаз жиндаса пайда босулеб. ГIаммаб ма
гIишат биххун хадуб жидее щварал ракьазда 
гьарун руго бахчаби. Гьездаса щолеб бачIиналъ 
хьихьун буго гIадамазул саламатабго къадар. 
Техника, ракь беэн гьабулел жал росизе сурса-
тал гьечIолъиялъ ва хIажатаб заманаялъ лъим 
лъалъадизе щунгутIиялъги гьабула гIезегIанго 
квалквал, амма цо-цояз ресал ратула ва магIишат 
гIуцIула. Гьединаздаса вуго, пиринчIги бекьун, 
магIишат гIуцIулев фермер Салман МухIамадов

Гьелдаго цадахъ захIматаб масъалалъун буго 
росдал гIадамазе минаби разе ракьал гьечIолъи, 
къватIал, нухал берцинго къачIаялъе сурсаталги 
гIадамаз жидецаго ралагьи.

Жакъаялде росулъ балеб мажгиталъе, спор-
тивиял объектал раялъе, нухал  рахъиялъе ва 
къачIаялъе, гьединго рикIкIен гIемерал пайдаял 
хIалтIабазе росдал жамагIаталъ бакIарун буго 
анцI-анцI миллион гъурущ. Цветковкаялда кко-
лел киналго хиса-басиязул аслу ккола росдал 
жамагIат, амма руго жегиги хIукуматалъул кумек 
щвеялде хьул лъурал ремонт гьабизе кколел ида-
раби: чIунтулеб Культураялъул кIалгIа, школа, 
Серебряковкаялда бугеб больница.

                               
                                         АхIмад Идрисов 

ЖамагIаталъул газа кьурдаги рекIуна

Кванхисел Гъизляралда

  Органами государственной службы занятости населения Республики 
Дагестан с 16  по 28 февраля 2022 года проводится неделя военно-профо-
риентационных  мероприятий «Военная профессия-достойный выбор!» 
среди молодежи, в том числе выпускников  общеобразовательных  орга-
низаций. 

Мероприятия организованы с целью оказания помощи выпускникам 
общеобразовательных учреждений в профессиональном самоопределе-
нии и ориентировании их на выбор профессий, пользующихся перспек-
тивным спросом на рынке труда. 

Надеемся, что наша информация будет полезна выпускникам общеоб-
разовательных организаций, а также их родителям.                  

                                                                       
                                                                   Патимат Бадрудинова                                                  

 Военная профессия-достойный выбор



Дагьав цеве Астрахань областалъул губернаторас «ЛъагIалил 
спортсмен-2021» шапакъаталдалъун кIодо гьавуна КIванадаса Ха-
лил ПирмухIамадов. 

Спорталде Халил вачIана греказулгун румазулаб гугариял-
далъун,  гьес щуго соналъ тIатIала лъикIал хIасилал рихьизаруна 
спорталъул гьеб тайпаялда. 

Хадув  Халилица байбихьана журарал рагъазул ругьунлъа-
базде хьвадизе, араб соналъ  гьев вахъана Россиялъул къецазда 
тIоцевесевлъун ва дунялалъул къецазда гIарцулав призерлъун. 

 Баркула Халилида лъагIалил спортсменлъун вахъин, гьарула 
хадубккунги  спорталъулъ икъбал ва талихI. 

Сураталда:  Халил ПирмухIамадов губернаторгун. 
                                                                                                    
                                                         МухIамад Къасумов

 Февралалъул  байбихьуда Грозныялда тIобитIараб 
эркенаб гугариялъул рахъалъ республикабазда гьоркьосеб 

  Спорт

Грозныялдаса медалалгун 

(тыс. руб.)
№ 
п/п

Наименование                  2021 год (сумма)

показателей Назна
чено

Уточн. 
назнач.

Испол
нение

% 
исполн.

  2 3 4 5 6

  Собственные доходы:        

1 НДФЛ 2,3 2,3 1,7 73,9
2 Земельный налог 20,0 20,0 -0,6 -3,0
3 Налог на имущества 16,0 16,0 15,5 96,9
4 Сельхоз налог 0,6 0,6   0,0

5
Прочие неналоговые 
доходы 13,0 13,0   0,0

  Итого собственные доходы 51,9 51,9 16,6 32,0

  Трансферты        

1 Объем дотаций  1709,0 2049,0 2049,0 100,0

2 Субвен. ВУС 101,0 101,0 101,0 100,0

  Итого 1810,0 2150,0 2150,0 100,0

  Всего доходов 1861,9 2201,9 2166,6 98,4
           
  Расходы:        
1 Аппарат 1235,5 1224,1 1171,0 95,7

  в т.ч. зарплата 587,0 584,0 579,4 99,2
2 Проведение выборов        
3 Дорожный фонд        

4 ЗАГС        

5 ВУС 101,0 101,0 101,0 100,0

  в т.ч. зарплата 74,0 74,0 74,0 100,0

6 ЖКХ 205,0 673,6 670,9 99,6

7 Молодёжная политика        
8 Культура 317,8 321,8 315,9 98,2

  в т.ч. зарплата 154,0 154,0 154,1 100,1

9 ФК и спорт 10,0 10,0 10,0 100,0
           
  Всего расходов 1869,3 2330,5 2268,8 97,4

  в т.ч. зарплата 815,0 812,0 807,5 99,4

Исполнение бюджета администрация 
сельского поселения 

«сельсовет Нижнехваршининский» за 2021 год

    Председатель  Собрания депутатов
сельского поселения «сельсовет Нижнехваршининский»            А. Османов

(тыс. руб.)
№ Наименование    2021 год (сумма)

п/п

показателей Назна-
чено

Уточн. 
назнач.

Испол
нение

% ис
полн.

  2 3 4 5 6

  Собственные доходы:
       

1 Налог на дох. физ. лиц 23,4 23,4 26,4 112,8

2
Земельный налог 40,0 40,0 -29,3 -73,3

3 Налог на имущества 10,0 10,0 -9,4 -94,0

  Прочие налоги(неналоговые) 18,0 18,0 18,0 100,0

4
Сельхоз налог 1,5 1,5 0,2 13,3

  Итого собственные доходы 92,9 92,9 5,9 58,9

  Трансферты        

1 Объем дотаций  1619,0 1838,0 1838,0 100,0

2 Субвен.регист.актов ЗАГСа 0,0 0,0 0,0  

3 Субвен. ВУС 102,0 102,0 102,0 100,0

4 недоданная сумма        

  Итого 1721,0 1940,0 1940,0
100,0

  Всего доходов 1813,9 2032,9 1945,9
95,7

  Расходы:        
1 Аппарат 1153,7 1110,5 1110,5 100,0

  в т.ч. зарплата 692,0 682,5 682,5 100,0

2 ВУС 102,0 102,0 102,0 100,0

  в т.ч. зарплата 74,0 74,0 74,0 100,0

3 ЖКХ 307,5 551,6 551,6 100,0

4 Молодёжная политика 0,0 0,0 0,0
0,0

5 Культура 230,7 207,5 207,5
100,0

  в т.ч. зарплата 177,2 153,0 153,0 100,0

6 ФК и спорт 20,0 20,0 20,0 0,0

  Всего расходов 1813,9 1991,6 1991,6
100,0

  в т.ч. зарплата 943,2 909,5 909,5
100,0

Исполнение бюджета
администрация сельского поселения «сельсовет 

Хваршинский» за 2021 год

    Председатель  Собрания  депутатов
сельского поселения «сельсовет  Хваршинский»          А. Абдулхабиров  

ЛъагIалил спортсмен

12 февралалда Агъвали спортшколалда 
тIоритIана 2005-2006 ва 2007-2008  соназ гьа-
рурал цIалдохъабазда гьоркьор теннис хIаялъул 
къецал. Гьезул аслияб мурад букIана гIолилазда 
гьоркьоб теннис хIай машгьурлъи ва Дагъиста-
налъул къецазда гIахьаллъизе районалъул коман-
да гIуцIи. 

Гьенир гIахьаллъана Агъвали, ТIадгьаквари 
, Гъоркьгьаквари, Лъондода, Хуштада, ТIинди 
Эчеда ва школазул командаби. 

2005-2006 соназ гьарурал  васазда гьоркьоб 
тIоцебесеб бакI ккуна ТIиндиса Муса ГIисаевас, 
кIиабилеб бакI-ТIиндиса ГIабдулхIамид ГIали
мухIамадовас, лъабабилеб  бакI щвана ТIад
гьаквариса МухIамад ХIажимухIамадовасе.

Ясазда гьоркьоб тIоцебесеб бакI щвана Хуш-
тадаса ГIайшат ХIажиевалъе, кIиабилеб бакI 
-ТIиндиса  Жавгьарат МухIамадовалъе, лъаба-
билеб бакIалде  ккана Агъвалиса  Сумая ХIажи
сулаева.

2007-2008 соназ гьарурал васазда  гьоркьор  
тIоцебесеб бакI щвана Лъондодаса Ибрагьим 
МухIамадовасе, кIиабилеб бакI-Гъоркьгьаквариса 
МикагIил ГъазимухIамадовасе, лъабабилеб бакI 
-ТIиндиса Шамил ГIабдулхIалимовасе.

Ясазда гьоркьоб тIоцебесеб бакI щвана Хуш-
тадаса  ПатIимат ГIабдулаевалъе, кIиабилеб бакI 
-Агъвалиса Хатибат Залимхановалъе ва лъабаби-
леб бакI-ТIиндиса ПатIимат ГIаличуевалъе.

Бергьаразе ва призеразе кьуна грамотаби.

Дагьаб цебе Каспийск ша-
гьаралда  ГIали ГIалиевасул 
цIаралда бугеб спортивияб за-
лалда тIоритIана гIолилазда 
гьоркьор греказулабгун румазул 
гугариялъул  рахъалъ СКФО-
ялъул  къецал. 

Гьенив 130 кг. цIайиялда 
цеве вахъарав нилъер ракьцояв 
СаидмухIамад Гъайирбековас 
ккуна тIоцебесеб бакI. Гьанже 
гьев  гIахьаллъизе вуго 11-14 
марталда Хабаровск шагьарал-
да тIобитIизесеб Россиялъул 
Первенствоялда.

Баркула СаидмухIамадида  
иргадулаб бергьенлъи, гьарула  
гьесие сахлъи, талихI ва рохел.

         Шамил Бадрудинов

СКФОялда 
бергьана  

турниралда  нилъер рай
оналъул лъималазулгун 
гIолилазул спортивияб 
школалъул гугарухъабазул 
кIигояв: Лабазанов МухIа
мадица (75кг.) ва Абакаров 
Нажмудиница (35кг.) ккуна 
тIоцебесеб бакI, лъабабилеб 
бакI щвана Малачев Рад
жабие (75кг.).

Баркула гьезда щварал  
бергьенлъаби, гьарула ха
дубккунги лъикIал хIасилал. 

       Шамил Сажидов                 

ЦIалдохъабаз теннис хIана

Утерянный  аттестат о неполном среднем образовании, выдан-
ный 16.06.2020 г. МКОУ «Агвалинская гимназия им. Кади Абака-
рова» №00504000000233 на имя Абдусаламовой Патимат  Магоме-
довны, считать недействительным.


